BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

 Broj: 06 0 K 001262 09 K
 Novi Travnik, 16.12.2009.godine

Nakon vijećanja i glasanja vijeće je donijelo, a predsjednik vijeća u prisustvu branioca optuženog Franje Cvijanović advokata Bekira Ferizović, punomoćnika oštećenih Sulje Delić advokata iz Sarajeva i oštećenog Zeherović Salke, a u odsutnosti uredno obavještenih kantonalnog tužitelja, optuženih i branioca optuženog Boro Josipa advokata Vlade Slišković iz Kiseljaka, dana 16.12.2009.godine javno objavio slijedeću
U IME FEDERACIJE BOSNE I HERCEGOVINE!

P R E S U D U

Optuženi:

1. Boro Josip sin Pere, sa ostalim podacima kao u spisu,

2. Cvijanović Franjo sin Ivana, sa ostalim podacima kao u spisu,

K R I V I   S U

Što su:
  1. U vremenskom periodu od 23.12.1997.godine do 12.01.1998.godine u Kiseljaku, kao odgovorne osobe i to optuženi Boro Josip u svojstvu predsjednika Upravnog odbora D.D. „Cooperativa – Promet“ Kiseljak, a optuženi Cvijanović Franjo u svojstvu direktora istog privrednog društva, očito nesavjesno postupali u obavljanju navedenih dužnosti tako što je optuženi Boro Josip,  suprotno Zakonu o preduzećima („Službene novine F BiH“, br. 2/95, 8/96, 14/97) i  Pravilima dioničarskog društva „Cooperativa – Promet“ Kiseljak, zajedno sa ostalim članovima Upravnog odbora donio Odluku da se izvrši prodaja skladišnog prostora u ul. Kraljice mira u Kiseljaku na sastanku odbora od 23.12.1997.godine o čemu je sačinjen zapisnik koji je optuženi Boro Josip potpisao u svojstvu predsjednika Upravnog odbora, a zatim su oba optužena, suprotno istim propisima, dana 12.01.1998.godine u Kiseljaku zaključili i potpisali u ime D.D. „Cooperativa – Promet“ Kiseljak, kao prodavca, ugovor o kupoprodaji sa kupcem Anđelić Vencom kojim je ugovorom prodata navedena nekretnina vlasništvo navedenog privrednog društva  po cijeni od 190.000,00 DM i kojim se kupac obavezao da će kupoprodajnu cijenu isplatiti tako što će 50% cijene uplatiti na žiro račun privrednog društva, a 50% odnosno 95.000,00 DM na žiro račun Općinskog poglavarstva Kiseljak, što je i učinjeno,  iako u vrijeme zaključenja ugovora nije bio na snazi Zakon o privatizaciji preduzeća, pa je uslijed toga za preduzeće D.D. „Cooperativa – Promet“ Kiseljak nastupila imovinska šteta u visini od 95.000,00 KM, a Općini Kiseljak ostvarena korist u istom iznosu.
          2. U vremenskom periodu od 18.03.1999.godine do 22.07.2002.godine u Kiseljaku, kao odgovorne osobe i to optuženi Boro Josip u svojstvu predsjednika Upravnog odbora D.D. „Cooperativa – Promet“ Kiseljak, a optuženi Civijanović Franjo u svojstvu direktora istog privrednog društva, prekoračenjem svojih službenih ovlaštenja pribavili optuženom Cvijanović Franji i drugima imovinsku korist, tako što je optuženi Boro Josip, zajedno sa ostalim članovima Upravnog odbora navedenog privrednog društva, donio i potpisao nezakonite Odluke broj 02/2-12/99 od 18.03.1999.godine i broj 02/2-12/00 od 24.02.2000.godine odnosno 22.06.2000.godine o isplati dijela neisplačenih osobnih dohodaka za period od 1993. do 1998.godine i otpremnina izjavama djelatnika privrednog društva po kojima im po prijemu otpremnine prestaje radni odnos u D.D. „Cooperativa – Promet“ Kiseljak i da prema istom preduzeću nemaju više nikakvih potraživanja, a koje izjave je prilikom isplata kao direktor potpisivao optuženi Cvijanović Franjo, pa su na taj način izvršene isplate radnicima koji su i nakon isplata nastavili raditi u preduzeću D.D. „Cooperativa – Promet“ Kiseljak i to: Bilić Dragici u iznosu od 20.400,00 KM, Bradara Ankici 11.000,00 KM, Cvijanović Franji 45.120,00 KM i Pušić Verici 28.200,00 KM, zatim radnicima koji u vrijeme donošenja Odluke o isplati na sastanku Upravnog odbora od 18.03.1999.godine nisu bili u radnom odnosu kod  D.D. „Cooperativa – Promet“ Kiseljak i koji se nisu nalazili na platnim spiskovima navedenog preduzeća i to: Čalaga Verici u iznosu od 10.200,00 KM, Čizmić Fadilu 16.200,00 KM, Gojsilović Andriji 11.000,00 KM, Jurišić Miloradu 15.000,00 KM, Kuzman Spasi 13.200,00 KM, Mišanović Slavici 13.400,00 KM, Rajić Janku 6.800,00 KM, Beganović Muhamedu 11.760,00 KM, Bošnjak Jozi 9.000,00 KM, Drmač Gordani 4.800,00 KM, Hasanagić Nusretu 14.500,00 KM, Drmač Marinu 10.920,00 KM, Stanić Ljubici 9.000,00 KM, Tomić Ivi 12.800,00 KM, Vučić Ratku 11.000,00 KM i Marijanović Ivi 8.000,00 KM, dok su isplate otpremnina vršene i radnicima preduzeća koji su u međuvremenu zasnovali radni odnos kod drugih poslodavaca i to: Zeherović Salki u iznosu od 3.100,00 KM, Brdarić Hikmetu 3.000,00 KM, Čorić Hasanu 2.800,00 KM, Openković Melihi 2.100,00 KM, Selimović Zakiru 3.500,00 KM, Japaur Abdulahu 2.600,00 KM, Smajić Izetu 3.900,00 KM, Puščulović Rasimu 3.500,00 KM i Salabegoli Hasibi 2.300,00 KM, pa su na taj način pribavili imovinsku korist navedenim osobama u ukupnom iznosu od 309.100,00 KM, a preduzeću D.D. „Cooperativa – Promet“ Kiseljak pričinili štetu u navedenom iznosu. 
Čime su pod tačkom 1.  počinili krivično djelo nesavjesnog rada u službi iz člana 387. stav 2. u vezi stava 1. KZ F BiH u sticaju sa produženim krivičnim djelom zloupotrebe položaja ili ovlaštenja iz člana 383. stav 2. u vezi stava 1. istog zakona opisanog pod tačkom 2. izreke presude,

Pa im sud na osnovu istih zakonskih propisa, a uz primjenu člana 54. stav 1. KZ F BiH svakom za krivično djelo nesavjesnog rada u službi iz člana 387. stav 1. KZ F BiH utvrđuje kazne zatvora od po 7 (sedam) mjeseci, a za krivično djelo zloupotrebe položaja ili ovlaštenja iz člana 383. stav 2. u vezi stava 1. KZ F BiH kazne zatvora od po 1 (jedne) godine, te im sud uz dalju primjenu odredbe člana 54. stav 2. tačka b) i člana 62. stav 1., 2. i 3. KZ F BiH  i z r i č e
USLOVNU OSUDU

Kojom se svakom od optuženih utvrđuje jedinstvena kazna zatvora u trajanju od 1 (jedne) godine i 6 (šest) mjeseci i istovremeno određuje da se iste kazne neće izvršiti ukoliko optuženi u roku od 3 (tri) godine od dana pravosnažnosti presude ne počine novo krivično djelo.

Na osnovu člana 114. stav 1. i stav 2. KZ F BiH i člana 417. stav 1. i stav 2. ZKP F BiH od Općine Kiseljak oduzima se imovinska korist u iznosu od 95.000,00 KM (devedesetpethiljada KM), od optuženog Boro Josipa oduzima se imovinska korist u iznosu od 131.990,00 KM (stotridesetjednahiljadadevetstodevedeset KM), a od optuženog Cvijanović Franje oduzima se imovinska korist u iznosu od 177.110,00 KM (stosedamdesetsedamhiljadastodeset KM).
Na osnovu člana 202. stav 1. ZKP F BiH optuženi se obavezuju da solidarno naknade troškove krivičnog postupka u cijelosti koji se odnose na osuđujući dio presude o čijoj visini će sud sukladno odredbi člana 200. stav 2. istog zakona donijeti posebno rješenje, te da na ime paušala svaki od optuženih plati po 100,00 KM (stotinu KM). 

Nasuprot tome prema optuženima Boro Josipu i Cvijanović Franji sa ostalim podacima kao u spisu, na osnovu člana 298. tačka b) ZKP F BiH 

ODBIJA SE OPTUŽBA

Da su u vremenskom periodu od 23.12.1997.godine do 22.07.2002.godine u Kiseljaku, kao odgovorne osobe i to optuženi Boro Josip u svojstvu predsjednika Upravnog odbora D.D. „Cooperativa – Promet“ Kiseljak, a optuženi Cvijanović Franjo u svojstvu direktora D.D. „Cooperativa – Promet“ Kiseljak iskoristili svoja ovlaštenja kako bi drugom pribavili korist, tako što je Upravni odbor D.D. „Cooperativa – Promet“ Kiseljak donio Odluku o raspisivanju aukcije – tendera putem Agencije – Skadište 1 i 2 Sarajevo, a dana 10.02.2000.godine objavljen je u „Slobodnoj dalmaciji“ javni poziv za prikupljanje zatvorenih ponuda za prodaju skladišnih prostora i to Skladišni prostor M-1 na lokaciji ul. Samardžije br. 8 Sarajevo površine 231 m2, početna cijena 52.653,00 KM i Skladišni prostor M-2 na lokaciji ul. Adema Buče br. 24 Sarajevo površine 444 m2, početna cijena 313.350,00 KM, dok je 27.03.2000.godine zaključen ugovor o kupoprodaji predmeta tendera navedenih nekretnina između D.D. „Cooperativa – Promet“ Kiseljak koga zastupa Josip Boro i Marković Josipa iz Kiseljaka, a predmet kupoprodaje je nekretnina koja se nalazi u Sarajevu upisana u ZKI. 6081, parcela 930/2 i 930/3 koja u naravi čini skladišni prostor ukupne površine 444 m2 i pripadajuće zemljište 820 m2, te je 06.06.2000.godine sačinjen novi ugovor o kupoprodaji predmeta tendera – aneks ugovora između „Cooperative“ Kiseljak koga zastupa Josip Boro i Marković Josipa iz Kiseljaka kojim aneksom se mijenja član 1. ugovora „predmet kupoprodaje je nekretnina koja se nalazi u Sarajevu upisana u ZKI 6081, parcela broj 930/2 i 930/3 K.O. Dolac koja u naravi čini skladišni prostor ukupne površine 310 m2 i pripadajuće zemljište 954 m2“ iako je predmet tendera bilo skladište, a ne i pripadajuće zemljište, pa je na ovaj način dodajući na ugovor i aneks ugovora o kupoprodaji predmeta tendera pribavljena protivpravna imovinska korist Marković Josipu u vrijednosti zemljišta površine 954 m2, a preduzeću „Cooperativa – Promet“ D.D. Kiseljak pričinjena šteta za vrijednost navedene nekretnine odnosno aktiva preduzeća umanjena za vrijednost pomenutog zemljišta.
Čime da su počinili krivično djelo zloupotrebe položaja ili ovlaštenja iz člana 383. stav 1. KZ F BiH.
Na osnovu člana 212. stav 3. ZKP F BiH oštećeni Zeherović Salko i dr. zastupani po punomoćniku Delić Sulji, advokatu iz Sarajeva, sa postavljenim imovinskopravnim zahtjevom u cijelosti se upučuju na parnični postupak.

Na osnovu člana 203. stav 1. ZKP F BiH troškovi krivičnog postupka  iz člana 189. stav 2. tačke od a) do f) istog zakona, kao i nužni izdaci optuženih i nužni izdaci i nagrade branioca koji se odnose na dio presude kojom se odbija optužba  padaju na teret budžetskih sredstava.

